
Çич çул выртрăм пĕр варта,

Çич çул выртрăм пĕр варта

Шăннă йывăç кăшласа,

Шăл-çăвара пĕтерсе.

Калча çиме тухасчĕ,

Калча çиме тухасчĕ,

Лесник курсан тытать пуль,

Тытсан тире сĕвет пуль.



Тиртен çĕлĕк тăвать пуль,

Тиртен çĕлĕк тăвать пуль,

Ç(ĕ)лĕкне т(ă)хăнса лартать пуль,

Х(ă)наран х(ă)нана çӳрет пуль.



Çлĕкне текех мухтать пуль,

Çлĕкне текех мухтать пуль.

Тирĕ хаклă теет пуль,

Тирĕ ăшă теет пуль.



Мĕн хакли пур ман тирĕн,

Мĕн ăшши пур ман тирĕн?

Шăннă йывăç кăшлатăп,

Хăра-хăра пурнатăп.

  